
Útdráttur 

Markmið þessarar ritgerðar er að varpa ljósi á þær leiðir sem standa íslenskum 

kvikmyndagerðarmönnum til boða við framleiðslu á íslenskum kvikmyndum í fullri lengd. 

Við gagnaöflun var meðal annars tekið viðtal við sex viðmælendur sem allir starfa með 

einhverju móti við íslenskan kvikmyndaiðnað. Viðmælendur voru meðal annars leikstjóri, 

sjálfstæður framleiðendi, starfsmenn framleiðslufyrirtækja og starfsmenn stofnanna sem 

tengjast kvikmyndaiðnaðinum. 

 Í ritgerð þessar er farið  yfir hvað það er sem framleiðandi þarf að huga að við gerð 

kostnaðaráætlunar fyrir kvikmynd, og ýmis vandamál könnuð sem kunna að koma upp. 

Einnig eru skoðaðar þær leiðir sem standa framleiðanda til boða til þess að fjármagna 

kostnaðaráætlunina. Þær leiðir sem standa íslenskum kvikmyndaframleiðendum til boða 

eru jafnframt flokkaðar niður í eftirfarandi fjóra flokka; styrki, meðframleiðslu, aðrar leiðir 

og lán.  Þar á eftir eru raungögn framleiðslu kvikmyndaverka skoðuð og að lokum umræða 

um framleiðslu kvikmynda á Íslandi. Niðurstöður ritgerðarinnar sýna að fjölmargar leiðir 

eru til þess að fjármagna íslenska kvikmynd og að sumar fjármögnunarleiðir eru mun 

algengari en aðrar. Meðal algengustu leiða til þess að fjármagna íslenska kvikmynd er 

styrkur frá Kvikmyndasjóði Íslands, styrkur erlendra kvikmyndasjóða, frestun launa 

(deferral) og meðframleiðsla með erlendu framleiðslufyrirtæki. 

1  Inngangur – Íslensk kvikmyndagerð 

Mikill uppgangur hefur verið í íslenskri kvikmyndagerð undanfarin ár en 2015 virðist 

ætla að verða metár í útgáfu kvikmynda. Standist áætlanir framleiðenda hvað þetta 

varðar munu tólf kvikmyndir í fullri lengd vera gefnar út á árinu 2015 (Klapptré, 2015a).  

Þetta er töluvert meira en meðaltal undanfarinna fjórtán ára þar sem aðeins voru 

framleiddar að meðaltali um sex og hálf kvikmynd á ári (viðauki 1).  

Íslenskum kvikmyndum hefur vegnað vel utan landsteinana. Árið 2014 voru til að 

mynda 58 íslenskar kvikmyndir sýndar 264 sinnum á kvikmyndahátíðum um allan heim 

(viðauki 1). Sem dæmi um velgengni íslenskra kvikmynda á erlendri grundu má nefna 

kvikmyndina Hrúta sem kom út í maí 2015 í leikstjórn Gríms Hákonarsonar. Þegar þessi 

texti er ritaður hefur hún unnið til þrettán verðlauna auk þess að hafa fengið þrjár 

tilnefningar (IMDB, 2015a). Kvikmyndin Þrestir í leikstjórn Rúnars Rúnarssonar, hefur 

einnig verið að sanka að sér verðlaunum en nú þegar hefur hún unnið til sjö verðlauna og 

hlotið fjórar tilnefningar (IMDB, 2015b). Í erindi Dr. Ágústs Einarssonar árið 2011 kom 

fram að miðað við undangengina framför Íslendinga í kvikmyndagerð og með stuðningi 

yfirvalda gæti Ísland orðið klasi kvikmyndagerðar (Ágúst Einarsson, 2011). 

Áhugi Íslendinga á kvikmyndum er líka mikill (sjá mynd 1), eins og sést á hve duglegir 

Íslendingar hafa verið að sækja kvikmyndahús, en hver Íslendingur fór að meðaltali fimm 

sinnum í bíó á ári, á árunum 2000 til 2014. Á mynd 1 sést að fjöldi ferða hvers Íslendings 

í bíó fer dvínandi. Þetta er þó eitt hæsta hlutfall sem þekkist í heiminum (Klapptré, 2015b) 



 

9 

5,6

5,3

5,7

5,0

4,8

4,7

5,0

4,8

4,9

5,1

4,7 4,7

4,6

4,4

4,2

'00 '01 '02 '03 '04 '05 '06 '07 '08 '09 '10 '11 '12 '13 '14

Fjöldi bíóferða á ári á hvern Íslending

 

Mynd 1. Fjöldi ferða Íslendinga í bíó á hvern íslending (Viðauki 1) 

Þegar skoðaður er fjöldi kvikmynda sem sýndar eru í kvikmyndahúsum hér á landi sjást 

skýrt yfirburðir bandarískra kvikmynda á íslenskum markaði (sjá mynd 2). 

Markaðshlutdeild íslenskra kvikmynda á innlendum markaði hefur verið að meðaltali 

6,5% síðustu fjórtán ár en til samanburðar hefur markaðshlutdeild bandarískra kvikmynda 

verið í kringum 74%. Miklar sveiflur eru þó á íslensku tölunum milli ára vegna fárra 

útgefinna kvikmynda, t.a.m. var markaðshlutdeild íslenskra kvikmynda tæp 11% árið 2000 

en einungis 2% árið eftir. Að meðaltali fara hinsvegar 32% Íslendinga á íslenska kvikmynd 

í bíó á ári hverju (viðauki 1).  

Mynd 2. Fjöldi kvikmynda eftir framleiðendalandi 2014 (Hagstofa Íslands, 2015). 

1.1 Íslenskar kvikmyndir 

Hvað er það sem skilgreinir íslenska kvikmynd í eiginlegum skilningi? Telst kvikmynd 

sem framleidd er af íslensku fyrirtæki vera íslensk? En ef hún er tekin upp erlendis? Hvað 

með ef einungis leikstjórinn er íslenskur? Það er ef til vill huglægt mat hvers og eins hvað 

honum þykir vera íslensk bíómynd. Í þessari ritgerð verður hinsvegar notast við 

skilgreiningu sem höfundur telur komast næst því að endurspegli almenna umræðu. 

Kvikmynd telst vera frá því landi þar sem viðkomandi framleiðslufyrirtæki er skráð. Ef um 

samframleiðslu er að ræða er kvikmyndin frá því landi sem framleiðslufyrirtækið með 

stærri eignarhlut, er skráð. Séu samframleiðslufyrirtækin með jafnan eignarhlut er 

kvikmyndin alþjóðleg. 

Kvikmyndagerð á Íslandi á sér yfir hundrað ára sögu. Fyrsta kvikmyndasýningin sem var 

opin almenningi var á Akureyri árið 1903 þegar danskir ferðlangar fóru um landið og 

sýndu það sem þeir kölluðu lifandi myndir. Almennt er þó talað um að kvikmyndaöldin 

hér á landi hafi hafist árið 1906 þegar Fjalakötturinn sýndi kvikmynd um för íslenskra 

þingmanna til Kaupmannahafnar (Ágúst Einarsson, 2012). 

Íslendingar byrjuðu að gera kvikmyndir í kjölfarið en það voru mest allt kvikmyndir sem 

höfðu mannlegt líf og náttúru að grunni. Leiknar íslenskar kvikmyndir í fullri lengd eru frá 

upphafi yfir tvö hundruð talsins en þar af voru um þrjátíu kvikmyndir framleiddar fyrir árið 

1979. Um það bil 75% allra leikinna íslenskra kvikmynda í fullri lengd hafa því verið 

framleiddar á síðastliðnum 35 árum. Það er því tiltölulega stutt síðan við hófum 

framleiðslu á kvikmyndum í því magni sem nú þekkist (Ágúst Einarsson, 2012). 

1.2 Fyrirtæki í íslenskum kvikmyndaiðnaði 

Fyrirtæki í kvikmyndaiðnaði á heimsvísu eru fjölmörg og fjölbreytt. Iðnaðinum er 

venjulega skipt upp í fjórar atvinnugreinar, framleiðsla, dreifing, rekstur kvikmyndahúsa, 

og sala og útleiga kvikmynda. Á Íslandi er málum hinsvegar öðruvísi háttað þar sem þau 

fyrirtæki sem sjá um dreifingu sjá oftast einnig um rekstur kvikmyndahúsa (Ágúst 

Einarsson, 2012). Fyrirtækjum sem sérhæfa sig í sölu og útleigu kvikmynda hefur farið ört 

fækkandi undanfarin ár með tilkomu ólöglegu niðurhali kvikmynda á netinu og hefur 

fjölda skráðra myndbandaleiga t.a.m. fækkað úr 26 í 16 frá aldamótum (viðauki 2).  

Á Íslandi eru fjölmörg fyrirtæki sem sérhæfa sig í framleiðslu á kvikmyndum, 

myndböndum og/eða sjónvarpsefni sé litið til fjölda skráðra fyrirtækja, en árið 2014 voru 

þau alls 564. Aukning þeirra á undanförnum árum er einnig umtalsverð en árið 2008 voru 

þau einungis 340 (viðauki 2). Líkleg ástæða fyrir þessum fjölda fyrirtækja gæti verið sú að 

við framleiðslu á hverri kvikmynd er venjulega stofnað nýtt fyrirtæki og þar með fengin 

ný kennitala. Er þetta gert vegna þess að eitt af skilyrðum fyrir 20% endurgreiðslu 

framleiðslukostnaðar frá ríkinu, er að stofnað skuli fyrirtæki í kringum framleiðslu 

kvikmyndarinnar (Reglugerð um tímabundnar endurgreiðslur vegna kvikmyndagerðar á 

Íslandi nr. 622/2012).  

Fjárstreymisfjármögnun fyrirtækjanna í dreifingu og rekstri myndbandaleiga er með 

hefðbundnu sniði sé miðað við rekstur og fjármögnun hefðbundinna fyrirtækja. Hinsvegar 

er fjárstreymisfjármögnun og skipulag með öðrum hætti hjá framleiðslufyrirtækjunum, 

en betur verður komið að því í næsta kafla. Hér fyrir neðan má sjá helstu fyrirtæki í 

íslenskri framleiðslu, dreifingu og rekstri kvikmyndahúsa á Íslandi: 

Helstu fyrirtæki í íslenskri framleiðslu miðað við veltu: Latibær, True North, Sagafilm 

og Pegasus (Klapptré, 2015b). 

Helstu fyrirtæki í íslenskri dreifingu og rekstri kvikmyndahúsa: Sena, Sambíóin og 

Kvikmyndahöllin (Ágúst Einarsson, 2011) 

Í þessari ritgerð verður leitast við að svara þeirri spurningu hvernig leiknar, íslenskar 

kvikmyndir í fullri lengd séu fjármagnaðar, en lítið hefur verið ritað um hvaða 

fjármögnunarleiðir standi íslenskum kvikmyndagerðamönnum til boða að mati höfundar. 

Kvikmyndir í fullri lengd eru allar þær kvikmyndir sem eru að lágmarki 70 mínútur. Við 

gagnaöflun tók höfundur viðtal við sex viðmælendur sem allir starfa í íslenskum 

kvikmyndaiðnaði. Viðmælendur voru meðal annars leikstjóri, sjálfstæður framleiðendi, 

starfsmenn framleiðslufyrirtækja og starfsmenn stofnanna sem tengjast 

kvikmyndaiðnaðinum. Viðmælendur njóta allir nafnleyndar í ljósi þess að viðkvæm gögn 

voru afhent höfundi. 

Í fyrsta kafla var farið lauslega yfir kvikmyndagerð á Íslandi og þau fyrirtæki sem starfa 

í íslenska kvikmyndaiðnaðinum. Í öðrum kafla verður farið í grófum dráttum yfir það sem 

þarf að fjármagna, vandamál við fjármögnun og liði í framleiðslu kvikmyndar. Í þriðja kafla 

verður farið yfir helstu fjármögnunarleiðir sem standa íslenskum framleiðendum til boða. 

Í fjórða kafla verða raungögn framleiðslu íslenskra myndverka kynnt. Raungögnin byggja 

á raunverulegum fjármögnunaráætlunum á myndverkum sem hafa verið gefin út. Í 

fimmta kafla er umræða og samantekt. Í sjötta kafla er umræða og í sjöunda kafla eru 

lokaorð. 

2 Hvað þarf að fjármagna? 

Fjármögnun kvikmynda má telja að mörgu leiti óvenjuleg í samanburði við 

hefðbundinn fyrirtækjarekstur. Í hefðbundnum fyrirtækjarekstri er fjármagns venjulega 

aflað með eigin framlagi í formi hlutafjár, sem er svo notað til þess að koma fyrirtækinu 

af stað til þess að skapa fjármuni. Þeir fjármunir sem skapast fara svo venjulega beint aftur 

inn í fyrirtækið til þess að hjálpa fyrirtækinu að stækka og blómstra (Ágúst Einarsson, 

2012).  

Kostnaðarferill við framleiðslu á kvikmynd er hinsvegar með öðru móti því allt fjármagn 

þarf að liggja fyrir áður en hægt er að ráðast í framleiðslu og dreifingu á kvikmyndinni. Við 

þetta skapast ákveðið vandamál, þar sem mögulegar tekjur kvikmyndarinnar eru óvissar. 

Framleiðslan verður fyrir vikið mjög áhættusöm því ekki er víst að kvikmyndin muni skila 

öllum fjármunum til baka. Skapar þetta erfiðar aðstæður fyrir framleiðendur til að afla 

fjármagns og má líkja því við framleiðslu lyfjafyrirtækja á nýjum lyfjum. Nauðsynlegt er 

því að meta á raunhæfan hátt mögulega kostnaðarliði svo fjármagn klárist ekki í miðri 

framleiðslu (Ágúst Einarsson, 2012). 

Annað vandamál kvikmyndaframleiðenda er sú staðreynd að bæði hér á landi sem og 

í nágrannalöndum okkar skila fæstar kvikmyndir hagnaði þegar uppi er staðið. Hagnaður 

framleiðenda er það sem eftir stendur þegar allir sem komu að framleiðslu, dreifingu og 

sýningu á kvikmyndinni hafi fengið greitt (Ágúst Einarsson, 2012). Oft er notast við 

þumalputtaregluna að sjö af hverjum tíu kvikmyndum skili tapi, ein til tvær koma út á núlli 

og ein til tvær skili hagnaði. Kvikmyndaframleiðendur hafa því séð ástæðu til þess að 

stofna stór fyrirtæki til þess að tryggja rekstur í skjóli þess að dreifa áhættunni á fleiri 

verkefni (Ágúst Einarsson, 2011). 

2.1 Fjárstreymisfjármögnunar vandamálið 

Eins og mynd 3 sýnir skapast ákveðið vandamál við að fjármagna kvikmynd. Í byrjun 

fjármögnunarferilsins koma inn tekjur fái framleiðandi handritsstyrk. Kostnaður skapast 

þó við að ljúka handriti sem jafnar hann út. Á tímabili fjögur á mynd 3 er reiknað með 

hámarks framleiðslustyrk frá Kvikmyndasjóði Íslands. Kvikmyndasjóður Íslands greiðir 

92% veitts framleiðslustyrks á fyrsta tökudegi kvikmyndar sem verið er að framleiða 

(Kvikmyndamiðstöð Íslands, 2015b). Því næst kemur allur framleiðslukostnaður og klárast 

þar fjármagnið samkvæmt þessu líkani. Tekjurnar, sem ætlað er að  vega upp á móti þeim 

kostnaði, koma ekki fyrr en kvikmyndin er fullbúin og komin í kvikmyndahús. Vandamál 

þetta er hér með kallað fjárstreymisfjármögnunar vandamálið og einkennist af því að allur 

kostnaður komi í byrjun verkefnis og nær allar tekjur komi í lok verkefnis. Á þeim 

tímapunkti leitast framleiðandi við að brúa bilið á milli þess tímapunkts sem fjármagn 

klárast og þess tíma sem tekjur koma inn. Þetta er yfirleitt gert með því að fá fyrirfram 

þær tekjur sem kvikmyndin mun skapa til þess að klára framleiðsluna. Ýmsar leiðir eru til 

þess, til að mynda má hér nefna fyrirfram sölu á sýningarréttindum, fjárstreymisflæða 

vilyrði með láni frá banka, lækkun framleiðslukostnaðar með frestun launa (deferrals) og 

söfnun fjármagns frá fjárfestum. Nánar verður komið að þeim þáttum í þriðja kafla. 

 

 

Mynd 3. – Vandamál fjárstreymisfjármögnunar við framleiðslu kvikmyndar. Myndin er tilbúningur. 

 

2.2 Liðir í framleiðslu kvikmyndar 

Gróft áætlað kostar um 150-200 milljónir að framleiða hefðbundna íslenska kvikmynd 

í fullri lengd (viðmælandi 3).  

Á mynd 4 er farið yfir helstu liði og áfanga í framleiðslu á hverri bíómynd. Allt ferlið, frá 

þróun handrits og til sýningar í kvikmyndahúsi, tekur u.þ.b 7 ár (viðmælandi 2). Helsti 

kostnaðarþátturinn í ferlinu er launakostnaður. Niðurstaða könnunar sem gerð var fyrir 

Samband íslenskra kvikmyndagerðamanna á 112 íslenskum kvikmyndaverkum sýndi fram 

á að launakostnaður var 72,75% af  framleiðslukostnaði (Ólafur Arnarsson, 2010). 

Starfsemi Fjármögnun

Dreifing til sjónvarpsstöðva, 

kvikmyndaleiga, VOD leiga, DVD o.s.frv

Söluréttur til sjónvarpsstöðva, 

kvikmyndaleiga, VOD leiga, DVD o.s.frv

Alþjóðleg dreifing

Starfsemi Fjármögnun

Sala til dreifingaraðila hvers 

svæðis/lands. Ásamt því að 

markaðssetja myndina innan og/eða 

utanlands. Mynd sýnd í 

Samningar fyrri liða framfylgt. Sala á 

bíómiðum.

Almenn dreifing

Alþjóðlegir söluráðgjafar og 

framleiðendur markaðssetja og selja 

myndina á kvikmyndamörkuðum og 

hátíðum.

Söluréttur víðsvegar að. Endurgreiðsla 

frá ríkissjóð (20%).

Starfsemi Fjármögnun

Framleiðslu hönnun og skipulag ásamt 

tökum á myndinni.

Hætta á að kostnaður verði meiri en 

búist var við. Fjárfestar eða lán til þess 

að ljúka við mynd.

Úrvinnsla (4-12 vikur)

Starfsemi Fjármögnun

Klipping, litgreining, tæknibrellur og 

hljóð

Söluréttur á myndinni orðin mjög 

raunhæfur kostur

Alþjóðleg sala og leyfismál

Starfsemi Fjármögnun

Framleiðsla (allt að u.þ.b 3 mánuðir)

Þróun (nokkur ár)

Starfsemi Fjármögnun

Þróun handrits, gengið frá höfundarrétti 

og samningum þess efnis, 

viðskiptaáætlun sköpuð og leitað af 

teymi til þróunar handrits o.s.f.rv

Ýmsir styrkir, t.a.m handritsstyrkur frá 

kvikmyndasjóði Íslands. Crowd funding 

og/eða fjárfestar. Hægt að nálgast fyrstu 

pre-sell kaupendur (t.a.m Rúv)

Undirbúningur framleiðslu (allt að nokkrir mánuðir)

Starfsemi Fjármögnun

Gengið frá handriti, ráðningar allra 

starfsmanna, undirbúningur 

sviðsmyndar, samningar og yfirfarið 

viðskiptaáætlanir og skipulag

Almennt ta l ið flóknasta  fjármögnunarferl ið 

þar sem a l l i r hagsmunaaði lar gefa  loka  

samþykki . Hægt að finna flei ri  fjárfesta  og/eða 

sækja  um lán sem er orðinn raunhæfur 

möguleiki  á  þessu s tigi .

 

Mynd 4. Liðir í framleiðslu kvikmyndar. Byggt á líkani (Cabrera Blázquez, Capello, Greece & Valais, 2015, 
bls 19) 

 

2.3 Sokkinn kostnaður (sunk cost) 

Þegar framleiðandi er búinn að sníða kostnaðaráætlun að viðkomandi verkefni er 

mikilvægt að huga að sokknum kostnaði (sunk cost). Ástæða þess er sú, að með því að 

vera meðvitaður um hugtakið sokkinn kostnað og rökvillu sokkins kostnaðar (sunk cost 

fallacy) er framleiðandi betur í stakk búinn að takast á við óvæntan kostnað sem kann að 

skapast. Skilgreining á sokknum kostnaði er eftirfarandi:  

„Sokkinn kostnaður er allur kostnaður sem fallið hefur til vegna kaupa á vöru eða 

þjónustu sem ekki er hægt að selja aftur og ekki er hægt að nýta til annars en 

upphaflega var ætlað. Slíkur kostnaður ætti ekki að hafa áhrif á ákvarðanir í 

framtíðinni.“ 

(Gylfi Magnússon, 2000, Hvað er sokkinn kostnaður) 

Í tilfelli framleiðanda er sokkinn kostnaður því allt það fjármagn sem framleiðandinn 

hefur sett í verkefnið. Síðasta setning skilgreiningarinnar hér að framan bendir á það sem 

eigi að varast, og jafnframt það sem kallað er rökvilla sokkins kostnaðar (Frank, R. H. & 

Bernanke, B.S, 2008). Dæmi um rökvillu er einstaklingur sem hefur borgað sig inn í bíó, í 

hléi íhugar hann að fara heim vegna þess hve myndin er leiðinleg en ákveður að klára 

hana vegna þess að hann borgaði fyrir alla sýninguna. Sokkinn kostnaður í þessu tilfelli er 

það gjald sem hann hefur borgað kvikmyndahúsinu til þess að sjá kvikmyndina og rökvillan 

sú að hún hafi áhrif á ákvörðunina um það hvort hann ætti fara heim. Í tilfelli 

framleiðandans geta samskonar aðstæður kviknað hafi fjármagnið, sem upphaflega var 

ákveðið að færi í verkefnið, klárast áður en kvikmyndin er tilbúin. Kenningin um rökvillu 

sokkins kostnaðar segir því að það fjármagn sem framleiðandi hafi þegar lagt til í verkefnið 

eigi ekki að hafa áhrif á ákvörðunina hvort veita eigi frekara fjármagns til verkefnisins. 

Framleiðandinn Jason Blum hefur framleitt tugi kvikmynda og vakið athygli fyrir mikla 

velgengni í að framleiða ódýrar arðsamar kvikmyndir. Hann hefur til að mynda lagt fyrir 

sig þá vinnureglu að veita aldrei meira fjármagni í kvikmynd umfram upphaflega 

kostnaðaráætlun (Planet money, 2008). Regla framleiðandans Jason Blum er líklega á 

góðum rökum settur, hinsvegar ber að horfa á viðkomandi dæmi á einfaldan hátt. Ef 

ávinningur sem hlýst af viðbótafjárhæðinni sem framleiðandi leggur fram er hærri en 

upphæðin sem þarf að leggja fram, þá á framleiðandi að leggja fram viðbótarfjárhæðina. 

Þ.e.a.s. ef leikstjóri biður um 5 milljónir umfram fyrirliggjandi kostnaðaráætlun, til þess 

að klára kvikmynd, er réttast að meta það hvort myndin muni líklega skila af sér meiri 

hagnaði fyrir vikið. Ef hagnaður kvikmyndarinnar hækkar að mati framleiðanda um 

meira en 5 milljónir er réttast að taka þá ákvörðun. Mörg dæmi eru um það að 

framleiðandi neiti leikstjóra um auka fjármagn, sem nær með einhverju móti að útvega 

viðbótarfjármagni og margfalda hagnað kvikmyndarinnar fyrir vikið (Planet Money, 

2015). Leikstjórinn George Lucas útvegaði t.a.m. viðbótarfjármagni fyrir eina af fyrstu 

kvikmyndum sínum, American Graffiti, sem hafði þau áhrif að kvikmyndin var ekki 

einungis sýnd í sjónvarpi, heldur einnig í kvikmyndahúsum. American Graffiti varð ein af 

hagkvæmustu kvikmyndum fyrr og síðar (Björn Berg Gunnarsson, 2015). 

3 Fjármögnunarleiðir 

Í þessum kafla verða athugaðar þær leiðir sem standa framleiðendum til boða við 

fjármögnun íslenskra kvikmynda. Þetta er ekki tæmandi listi heldur verður hér lýst 

algengustu aðferðunum að mati höfundar við rannsókn á þessu efni. Í kafla tvö var farið í 

stuttu máli yfir raunverulegan kostnað við gerð kvikmyndar. Raunverulegur kostnaður við 

kvikmynd er óþekktur á þeim tímapunkti sem leitað er að fjármagni og því er þörf á 

raunhæfri kostnaðaráætlun. Fjármögnunaráætlun byggir á þeirri kostnaðaráætlun og 

listar upp alla fjármögnun sem þörf er á til þess að standa straum af kostnaði við 

framleiðslu. Mikilvægt er því að fjármögnunaráætlun sé jöfn eða hærri en 

kostnaðaráætlun. 

3.1 Styrkir 

Í íslenskri kvikmyndagerð eru styrkir ein mikilvægasta fjármögnunarleiðin við gerð 

kvikmynda og má færa rök fyrir því að mynd standi og falli með veittum styrkjum. Styrkur 

frá Kvikmyndasjóði Íslands er til að mynda nauðsynlegt skilyrði fyrir umsókn í erlenda 

kvikmyndasjóði (Guðni Elísson, 1999). Hann er ákveðinn viðurkenningarstimpill og gerir 

leit að fjármagni erlendis mun auðveldari, hvort sem um er að ræða erlenda fjárfesta eða 

meðframleiðendur.  

Flestar evrópskar kvikmyndir fá styrki á einhverjum tímapunkti í fjármögnunarferlinu 

og eru þeir oftar en ekki vænlegur hluti heildarfjármagnsins. Þessu er öðruvísi háttað í 

Bandaríkjunum en þar kemur nær öll fjárfesting í gegnum fjárfesta og framleiðslufyrirtæki 

(Ágúst Einarsson, 2012). 

Á Íslandi er heimilt að innlent styrkhlutfall nemi allt að 85% framleiðslukostnaðar. 

Samkvæmt evrópulöggjöf er heimilað styrkhlutfall minna eða 50% en þar sem Ísland er 

fámennt ríki með sérstæða menningu, fá Íslendingar undantekningu á þessu. 

Raunveruleikinn hin síðari ár er hinsvegar sá að þetta hlutfall fer sjaldnast mikið yfir 50% 

(viðmælandi 3). Á árunum 2011-2014 var 11,8% af fjármagni við framleiðslu á íslenskum 

kvikmyndum styrkir frá ríkinu bæði í gegnum Kvikmyndasjóð Íslands og 20% 

endurgreiðslu frá iðnaðarráðuneytinu (viðauki 5). 

3.1.1 Kvikmyndamiðstöð Íslands 

Kvikmyndasjóður Kvikmyndamiðstöðvar Íslands (KMÍ) veitir styrki til handritsgerðar, 

þróunar verkefna og framleiðslu íslenskra kvikmynda, sjónvarpsþátta og heimildarmynda. 

Kvikmyndamiðstöð Íslands gegnir gríðar stóru hlutverki í íslenskum kvikmyndaiðnaði en 

hún er einn helsti fjármögnunaraðili íslenskrar kvikmyndagerðar (Ágúst Einarsson, 2012). 

Tilgangur kvikmyndamiðstöðvar er skilgreindur í lögum. Hann er að: 

1. Styrkja framleiðslu og dreifingu íslenskra kvikmynda. 

2. Stuðla að kynningu, útbreiðslu og sölu á íslenskum kvikmyndum hér á landi og 

erlendis og afla upplýsinga um íslenskar kvikmyndir og gefa þær út. 

3. Efla kvikmyndamenningu á Íslandi. 

4. Stuðla að auknum samskiptum við erlenda aðila á sviði kvikmyndamála. 

(3. gr. 2.kafla Kvikmyndalaga nr. 137/2001) 

Menntamálaráðherra fer með yfirstjórn kvikmyndamála lögum samkvæmt og setur 

hann fram tillögur um fjárveitingar til málaflokksins til fjármálaráðherra sem annast 

fjárlög ríkissjóðs á hverju ári með fjárlagafrumvarpi (1. mgr. 2. gr.. Kvikmyndalaga nr. 

137/2001). 

Kvikmyndasjóður Íslands fær fjármagn sitt úr ríkissjóði og er því útdeilt af 

Kvikmyndamiðstöð Íslands. Styrkir úr Kvikmyndasjóði eru einungis veittir íslenskum fram-

leiðslufyrirtækjum og einstaklingum sem hafa kvikmyndagerð að meginstarfi. 

Bróðurpartur fjárveitinga til Kvikmyndamiðstöðvar rennur beint í Kvikmyndasjóðinn 

(Kvikmyndamiðstöð Íslands, 2015a). 

Fjárframlag til Kvikmyndamiðstöðvar Íslands hefur verið að aukast jafnt og þétt frá 

aldarmótum eins og sjá má á mynd 5. Að meðaltali hefur aukningin verið um 7,47% á ári. 

Ákveðið stökk virðist hafa verið í fjárlögum á árunum 2000 til 2007 þar sem fjárframlag 

nánast tvöfaldast. Ástæðu þess má líklega rekja til niðurstöðu skýrslu Aflvaka, 

fjárfestingarfyrirtækis í eigu Reykjavíkurborgar. Skýrslan var unnin af 

Viðskiptafræðistofnun Háskóla Íslands árið 1998 og sýndi fram á að framlög ríkisins til 

kvikmyndagerðar skiluðu meira til baka í ríkissjóð en þau kostuðu hann 

(Viðskiptafræðistofnun Háskóla Íslands, 1998). Í kjölfar efnahagshrunsins 2008 lækkuðu 

hinsvegar fjárveitingarnar en tóku að hækka aftur árið 2012. Árið 2013 stendur svo upp 

úr með langt um meiri fjármögnun en öll hin árin. Ástæður þess má rekja til 450 milljóna 

króna auka framlags til Kvikmyndasjóðs það ár sem var liður í fjárfestingaráætlun 

ríkisstjórnarinnar fyrir Ísland 2013-2015 (Menntamálaráðuneytið, 2012).  Fjárlög til 

Kvikmyndamiðstöðvar Íslands voru að meðaltali 728 milljónir á verðlagi 2015 á árunum 

2000-2015. 

Mynd 5 Fjárlög til kvikmyndamiðstöðvar Íslands frá 2000 til 2015, í milljónum á verðlagi 2015 (viðauki 
3). 

 Í niðurstöðum könnunar sem gerð var á fjármögnun 112 kvikmyndaverka á árunum 

2006-2009 kemur fram að heildarkostnaður umræddra kvikmyndaverka var um 12 

milljarðar. Þar af var hlutur Kvikmyndasjóðs tæpir 1,6 milljarðar eða um 13,28% (Ólafur 

Arnarsson, 2010). Mikilvægi Kvikmyndasjóðs við framleiðslu íslenskra kvikmynda er því 

skýrt. Auk Kvikmyndasjóðs kom 9,17% framleiðslukostnaðar í formi 20% endurgreiðslu 

frá ríkinu, nánar verður farið yfir 20% endurgreiðsluna seinna í kaflanum. Samtals er því 

opinbert framlag 22,45% af heildarframleiðslukostnaði viðkomandi 112 kvikmynda. 

Til þess að geta átt þess kost að fá styrk frá Kvikmyndasjóði Íslands greiddan út þarf að 

uppfylla ákveðin skilyrði. Eftirfarandi er listi yfir helstu skilyrði sem þarf að uppfylla, þó er 

vert að taka fram að listinn er ekki tæmandi. 

1. Nákvæm fjármögnunaráætlun auk tæmandi upplýsinga um aðra styrki sem 

sótt hefur verið um og/eða kvikmyndaverkið hefur fengið. 

2. Skriflegir samningar eða staðfesting um fjármögnun. 

3. Styrkir eru einungis veittir Íslenskum framleiðslufyrirtækjum og einstaklingum 

sem hafa kvikmyndagerð að meginstarfi. 

4. Undirbúnings-, töku- og eftirvinnsluáætlun og áætlun um frumsýningardag. 

5. Upplýsingar um alla aðra samninga sem gerðir hafa verið um framleiðslu og 

fjármögnun kvikmyndar. 

6. Vilyrði fyrir sýningu í kvikmyndahúsum og sjónvarpi á Íslandi. 

(Kvikmyndamiðstöð Íslands, 2015b) 

Leiknar kvikmyndir virðast fá bróðurpart úthlutunar frá KMÍ en þær hafa fengið um 60-

70% af öllum úthlutunum undanfarin ár (Kvikmyndamiðstöð Íslands, 2015a). Styrkjum 

Kvikmyndasjóðs til leikinna kvikmynda má skipta í fjóra flokka eins og tafla 1 sýnir. 

Handrits- og þróunarstyrkir eru veittir til þess að þróa handrit og þykja ágætis vísbending 

um ágæti handrits. Þeim er ætlað að hjálpa aðilum að þróa og vinna hugmynd af handriti 

lengra (viðmælandi 4). Framleiðslustyrkir eru veittir til þess að ráðast í framleiðslu á 

viðkomandi kvikmynd og eru þeir jafnan stærstu styrkirnir sem veittir eru úr 

Kvikmyndasjóði. Eftirvinnslustyrkir eru veittir í sérstökum tilfellum til kvikmynda sem 

tilbúnar eru til sýninga en hafa ekki hlotið framleiðslustyrk úr Kvikmyndasjóði. Í töflu 1 má 

sjá sundurliðun á hámarks styrkveitingu frá Kvikmyndasjóðnum. 

Tafla 1 Möguleg styrkveiting frá Kvikmyndasjóð (Kvikmyndamiðstöð Íslands, 2015a) 

 

 

3.1.2 Norræni kvikmynda og sjónvarpssjóðurinn 

Tilgangur Norræna kvikmynda- og sjónvarpssjóðsins er að efla framleiðslu kvikmynda 

og sjónvarpsþátta í Finnlandi, Noregi, Danmörku, Svíþjóð og á Íslandi. Aðilar að sjóðnum 

eru norræna ráðherranefndin, norrænar kvikmyndastofnanir og norrænar 

sjónvarpsstöðvar. Á Íslandi eru Kvikmyndamiðstöð Íslands, RÚV og Stöð 2 aðilar að 

sjóðnum (Kvikmyndamiðstöð Íslands, 2015a).  

Skilyrði styrkveitingar eru ekki mörg en sjóðurinn gerir ekki sérstakar kröfur um 

samnorrænt þema, eða að samsetningu starfsliðs verkefnisins komi frá neinu ákveðnu 

Handritsstykir Hámark

Styrkur 1 400.000 kr.                    

Styrkur 2 600.000 kr.                    

Styrkur 3 800.000 kr.                    

Þróunarstyrkir

Styrkur 1 2.500.000 kr.                

Styrkur 2 3.500.000 kr.                

Framleiðslustyrkir

90.000.000 kr.              

Styrkur eða

Eftirvinnslustyrkir

15.000.000 kr.              

Styrkur eðaVeita má styrk til eftirvinnslu leikinna kvikmynda í fullri lengd til sýninga í 

kvikmyndahúsum í sérstökum tilvikum, enda hafi þær ekki hlotið framleiðslustyrk 

úr Kvikmyndasjóði og kvikmyndatöku og klippingu sé lokið.

40% af 

heildarframleiðslu-

kostnaði

Þróunarstyrk má veita til þróunar handrits og frekari fjármögnunar 

kvikmyndaverks ef álitið er að frekari þróun muni efla verkið umtalsvert á 

listrænan, fjárhagslegan eða tæknilegan hátt, eða treysta stöðu verksins að öðru 

leyti. Þróunarstyrk má aðeins veita framleiðslufyrirtækjum sem hafa á að skipa 

reyndum lykilstarfsmönnum á sviði kvikmyndagerðar. Veiting þróunarstyrks er 

ekki vilyrði fyrir frekari styrkveitingu

 Tímabundin vilyrði og framleiðslustyrkir eru aðeins veitt íslenskum 

framleiðslufyrirtækjum sem hafa kvikmyndagerð að meginstarfi. Þar sem styrkur 

Kvikmyndasjóðs opnar oft dyr að annarri fjármögnun er æskilegt að sækja um með 

góðum fyrirvara. Fáist jákvætt svar við umsókn er gefið út vilyrði fyrir styrk. Áður 

en unnt er að ganga frá úthlutunarsamningi milli framleiðanda og Kvikmyndasjóðs 

þarf fjármögnun frá öðrum aðilum en Kvikmyndasjóði að vera að fullu lokið og 

önnur ákvæði reglugerðar uppfyllt. Athugið að ganga verður frá samningi áður en 

tökur á kvikmyndinni hefjast.

Handritsstyrk má veita til handritshöfundar, leikstjóra sem vinnur að eigin 

handriti, framleiðanda eða teymis áðurnefndra. Ef um teymi er að ræða fær 

höfundur 80% styrkupphæðar og framleiðandi 20%.

40% af 

heildarframleiðslu-

kostnaði

landi né lúti ákveðnum kynjakvóta líkt og margir aðrir sjóðir. Eftirfarandi er upptalning á 

helstu skilyrðum sjóðsins. 

1. Verkið þarf að henta til sýninga í kvikmyndahúsum, dreifingar í sjónvarpi eða 

annarri dreifingu.  

2. Sjóðurinn metur hvort verkið höfði til stórs hóps áhorfenda, fyrst og fremst á 

Norðurlöndum, en einnig á öðrum svæðum.  

3. Sjóðurinn getur ekki tekið þátt í fjármögnun verkefna sem hafa þegar verið 

seld eða eru framleidd í samstarfi við norræna sjónvarpsstöð sem er ekki 

Sjónvarpsaðili að Sjóðnum 

4. Staðfesting á grunnfjármögnun frá heimalandi þarf að liggja fyrir frá 

kvikmyndastofnun eða -sjóð viðkomandi lands.  

5. Vilyrði sé til staðar á dreifingu kvikmyndarinnar í a.m.k. tveggja 

norðurlandanna og/eða sjónvarpstöðva  

(Nordisk film og tv fond, 2015) 

Eins og sjá má á mynd 6 hafa íslenskir framleiðendur og/eða leikstjórar fengið samtals 

553,6 milljónir frá sjóðnum á árunum 2007 til 2014 eða 69 milljónir (Nordisk film og tv 

fond, 2015). Þess ber þó að geta að styrkir frá Norræna kvikmyndasjóðnum eru ekki 

einungis framleiðslustyrkir heldur einnig dreifingar-, talsetningar- og þýðingarstyrkir. 

Ásamt þeim styrkjum veitir sjóðurinn einnig styrki til kvikmyndatengdra viðburða en þeir 

styrkir endurspeglast ekki á mynd 6.  

Á árunum 2007 til 2014 veitti Norræni kvikmyndasjóðurinn 54 íslenskum verkefnum 

styrk og að meðaltali fékk hvert verkefni  10,3 milljóna króna. 

Mynd 6. Styrkir frá Norræna kvikmyndasjóðnum til íslenskra framleiðenda, meðframleiðenda og/eða 
leikstjóra á árunum 2007-2014. Fjárhæðirnar eru á verðlagi október 2015 og meðalgengi hvers árs 
(Viðauki 3). 

3.1.3 Eurimages 

Eurimages er menningarlegur styrktarsjóður sem rekinn er af Evrópuráðinu. Eitt af 

aðalverkefnum sjóðsins er að styðja evrópska kvikmynda-, heimilda- og teiknimyndagerð 

með fjárhagslegum stuðningi. Fjárhagsáætlun Eurimages gerir ráð fyrir veittum styrkjum 

að fjárhæð 25 milljónum evra á ári hverju (Council of Europe, 2015b).  

Mörgum skilyrðum þarf að mæta til þess að hljóta styrk frá Eurimages en eftirfarandi 

er upptalning á helstu skilyrðum sjóðsins. 

1.  Verkefni þarf að vera samvinnuverkefni tveggja eða fleiri meðlimaþjóða 

Eurimages.  

2. Fjármagn upp á að minnsta kosti 50% framleiðslukostnaðar þarf að liggja fyrir 

3. Verkefnið þarf að standast menningarlegar kröfur sjóðsins 

4. Viðkomandi verkefni þarf að vera sjálfstætt. Þ.e sjónvarpstöð (broadcaster) 

má ekki eiga meira en 25% í kvikmyndinni, en ekki meira en 50% ef um fleiri 

en sjónvarpstöð er aðili af verkefninu. 

5. Framlag meðframleiðenda úr öðrum löndum en þeirra er tilheyra Eurimages 

má ekki vera yfir 30% af heildarfjármögnun kvikmyndarinnar. 

(Council of Europe, 2015a) 

Styrkir frá árinu 2000 til 2015 til Íslands eru samtals 571,6 milljónir ISK eða 35,7 

milljónir ISK að meðaltali á ári. Fjöldi verkefna á þessu tímabili voru hinsvegar einungis 

ellefu, sem gerir upphæð styrkja á hvert verkefni u.þ.b 52 milljónir ISK. Umsóknarferlið er 

almennt talið flókið og langt (Kvikmyndamiðstöð Íslands, 2015a). 

 

 

Mynd 7. Styrkir frá Eurimages til íslenskra framleiðenda, meðframleiðenda og/eða leikstjóra á árunum 
2000-2015. Fjárhæðirnar eru á verðlagi október 2015 og meðalgengi hvers árs (viðauki 3). 

3.1.4 20% endurgreiðsla til kvikmyndaverkefna 

Samkvæmt lögum nr. 43/1999 um tímabundnar endurgreiðslur vegna 

kvikmyndagerðar á Íslandi  með síðari breytingum er mögulegt að fá 20% endurgreitt af 

framleiðslukostnaði við framleiðslu kvikmynda og sjónvarpsefnis á Íslandi. Tilgangur þess 

er væntanlega sá að auka fýsileika þess að taka upp kvikmyndir hér á landi sem og að 

styðja íslenska framleiðslu í kvikmyndagerð. Bæði innlendir og erlendir aðilar geta sótt 

um endurgreiðsluna (Atvinnu og Nýsköpunarráðuneytið, á,á). Um það bil 33% allra 

framleiddra kvikmynda sem teknar eru upp á Íslandi fá 20% endurgreiðsluna til baka 

(viðmælandi 1). 

Ýmis skilyrði eru fyrir endurgreiðslunni og koma þau fram í lögunum og reglugerðum 

settum á grundvelli þeirra. Um skilyrði til endurgreiðslu segir í 3.gr reglugerðar um 

tímabundnar endurgreiðslur vegna kvikmyndagerðar á Íslandi. 

„Skilyrði endurgreiðslu samkvæmt reglugerð þessari er að viðkomandi framleiðsla sé til 

þess fallin að koma íslenskri menningu á framfæri, kynna sögu lands eða náttúru eða að 

viðkomandi framleiðsla sé til þess fallin að stuðla að aukinni reynslu, þekkingu og listrænum 

metnaði þeirra sem að framleiðslunni standa“ 

Til þess að hljóta endurgreiðslu er hvert og eitt verkefni metið og því gefin stig eftir 

leiðbeiningum sem finna má í reglugerðinni. Auk þessara menningarlegu, þekkingar og 

listrænu skilyrða þurfa umsækjendur að standast fleiri kröfur, t.a.m. þarf fyrirtæki að hafa 

verið stofnað utan um hvert og eitt verkefni og má það ekki standa í neinum vanskilum 

þegar til endurgreiðslunnar kemur. Þessu til viðbótar þarf að vera búið að senda 

Kvikmyndamiðstöð Íslands ýmsar upplýsingar er varða framleiðsluna, má þar nefna 

fjármögnunaráætlun, kostnaðaráætlun, upplýsingar um aðstandendur kvikmyndarinnar 

o.s.frv. Kvikmyndamiðstöð Íslands hefur umsjón með endurgreiðslukerfi kvikmynda (Lög 

um tímabundnar endurgreiðslur vegna kvikmyndagerðar á Íslandi nr. 42/1999). 

Endurgreiðslan tekur til alls framleiðslukostnaðar við framleiðslu verkefnisins að 

frádreginni fjárhæð sem samsvarar veittum opinberum styrkjum sbr. 8.gr. Laga um 

tímabundnar endurgreiðslur vegna kvikmyndagerðar á Íslandi nr. 42/1999. 

Framleiðslukostnaður er allur sá kostnaður sem heimilt er að draga frá tekjum í 

atvinnurekstri samkvæmt ákvæðum laga um tekjuskatt nr. 90/2003  sbr. 5.gr. Laga um 

tímabundnar endurgreiðslur vegna kvikmyndagerðar á Íslandi nr. 42/1999. 

Á mynd 7 má sjá upphæðir endurgreiðslna til kvikmyndaverkefna frá 2001 til 2013. 

Fjárhæðirnar hafa farið stigvaxandi milli ára, þó með miklum sveiflum. Innlend framleiðsla 

hefur fengið að meðaltali 216,1 milljón í endurgreiðslu á ári á viðkomandi tímabili á 

meðan erlend framleiðsla hefur fengið að meðaltali 93,3 milljónir.  

Mynd 8. Endurgreiðslur til kvikmyndaverkefna frá 2001 til 2013 (viðauki 4). 

3.2 Meðframleiðsla (co-production) 

Meðframleiðsla á sér stað þegar tveir eða fleiri einstaklingar eða fyrirtæki skipuleggja 

framleiðslu á kvikmynd, sjónvarpsefni eða leiksýningu (Campbridge online dictionary, 

2015). Meðframleiðsla getur verið af ýmsum toga en hér mun meðframleiðsla vera 

flokkuð í þrjá flokka, meðframleiðslu með sjónvarpsstöð, innlendu framleiðslufyrirtæki og 

erlendu framleiðslufyrirtæki.  

3.2.1 Sjónvarpsstöðvar 

Í nágrannalöndum okkar eru sjónvarpsstöðvar mjög virkir aðilar í meðframleiðslu á 

ýmsu sjónvarpsefni (Ágúst Einarsson, 2012). Auk meðframleiðslu greiða sjónvarpsstöðvar 

oft einnig fyrir sýningarrétt og endursýningar og er það fjármagn oft á tíðum greitt til 

framleiðanda áður en til framleiðslu kemur. Nánar verður farið út í það í kaflanum um 

sölu á sýningarrétt. Þrjár sjónvarpsstöðvar á Íslandi hafa verið áberandi í meðframleiðslu 

á leiknu efni og kaupum á sýningarrétti. Það eru RÚV, 365 miðlar og Skjár einn 

(viðmælandi 4). 

Ríkisútvarpið er opinbert hlutafélag sem ber vissar grundvallarskyldur fram yfir hinar 

sjónvarpsstöðvarnar. Reglur um RÚV má finna í lögum nr. 23/2013 um Ríkisútvarpið, 

fjölmiðil í almannaþágu. Í 4. tl. 3. mgr. 3. gr. þeirra segir 

„[Ríkisútvarpið skal sinna menningarlegu hlutverki sínu m.a. með því að]… 

Framleiða sjálft og í samstarfi við aðra lista- og menningarefni, með sérstakri 

áherslu á leikið efni, auk þess að endurspegla samtímamenningu þjóðarinnar. 

Ríkisútvarpið skal vera virkur þátttakandi í íslenskri kvikmyndagerð, m.a. með 

kaupum frá sjálfstæðum framleiðendum. Í samningi sem ráðherra gerir við 

Ríkisútvarpið skv. 4. mgr. 2. gr. skal mælt fyrir um lágmarkshlutfall dagskrárefnis 

sem keypt er af sjálfstæðum framleiðendum.“. 
 

Í núverandi samning sem ráðherra gerði við Ríkisútvarpið til 31. desember 2015 kemur 

fram að RÚV beri að verja í það minnsta 6% af þjónustutekjum sínum frá ríkinu til  kaupa 

á efni frá sjálfstæðum framleiðendum (Menntamálaráðuneytið, 2011). Íslenskir 

kvikmyndagerðamenn hafa harðlega gagnrýnt það hversu lítið fjármagn það sé í raun 

(Ágúst Einarsson, 2012).  

365 miðlar er fjölmiðlasamsteypa sem sendir meðal annars út sjónvarpsstöðvarnar 

Stöð 2, Stöð 2  Bíó og Stöð 2 Sport. 365 miðlar eru víðtækir á sjónvarpsmarkaðnum og eru 

sem stendur eina áskriftarstöðin á Íslandi. 365 miðlar hafa verið umfangsmiklir í 

framleiðslu og kaupum á íslensku sjónvarpsefni, sem stendur hafa þeir hinsvegar lítið 

komið að framleiðslu kvikmynda (Wikipedia, 2015a). 

Skjár einn er sjónvarpsstöð og gagnvirk efnisveita. Skjár einn hefur komið að 

framleiðslu á fjölda þáttum en hefur enn sem komið er ekki komið að framleiðslu 

kvikmynda (Wikipedia, 2015b). 

3.2.2 Innlend framleiðslufyrirtæki 

Stærstu framleiðslufyrirtækin á Íslandi miðað við veltu eru Latibær, True North, 

Sagafilm og Pegasus (Klapptré, 2015b) en eins og áður hefur komið fram eru 564 

framleiðslufyrirtæki skráð á Íslandi samkvæmt Hagstofu Íslands (viðauki 2). Líkleg ástæða 

fyrir þessum mikla fjölda skráðra fyrirtækja er eins og áður kom fram að hluta til vegna 

þess að venjulega er skapað framleiðslufyrirtæki fyrir hverja kvikmynd sem er framleidd 

á Íslandi, meðal annars vegna þess að það er skilyrði til þess að fá 20% endurgreiðsluna 

frá ríkinu. Önnur væntanleg ástæða er sú að framleiðslufyrirtæki einkennast af mörgum 

litlum fyrirtækjum sem og einyrkjum (Klapptré, 2015b). 

Af þeim 564 fyrirtækjum sem skráð eru hjá Hagstofunni eru þrjátíu framleiðslufyrirtæki 

aðilar að Sambandi Íslenskra kvikmyndagerðamanna (SÍK)  (viðmælandi 2). 

3.2.3 Erlend framleiðslufyrirtæki 

Margvíslegar ástæður geta legið að baki þess að 

hefja meðframleiðslu með erlendu 

framleiðslufyrirtæki. Með meðframleiðslu 

erlends framleiðslufyrirtækis opnast til að mynda 

aðgengi í mun fleiri sjóði. Eins og áður kom fram 

er eitt af skilyrðum Eurimages kvikmyndasjóðsins 

að verkefni umsækjanda sé samstarfsverkefni 

tveggja eða fleiri aðildarríkja Eurimages sjóðsins.  

Aðgengi að auknu fjármagni er önnur ástæða 

fyrir því að stofna til samstarfs með erlendu 

framleiðslufyrirtæki auk þess sem aukið aðgengi 

að erlendum markaði viðkomandi 

meðframleiðslufyrirtækis skapast. Auk 

fyrrgreindra ástæðna má einnig nefna tækifæri 

beggja aðila til þess að læra hvert af öðru og auka 

þar með gæði framleiðslunnar (Baltmet promo, 

á,á). 

Tafla 2 sýnir þau íslensku verkefni sem hlotið 

hafa styrk frá Eurimages og tilgreinir 

meðframleiðendur þeirra verkefna. 

Af þeim ellefu íslensku verkefnum sem hafa 

fengið styrk frá Eurimages frá 2001 hefur 

Filmhuset Produksjoner frá Noregi oftast verið 

meðframleiðandi í framleiðslu eða alls fjórum 

sinnum.  

Ar Kvikmynd Framleiðendur

2001 Fálkar

ICELANDIC FILM CORPORATION (IS) 

PETER ROMMEL FILM PRODUCTIONS (DE) 

FILMHUSET PRODUKSJONER (NO) 

FILM & MUSIC ENTERTAINMENT UK (GB)

2002 Kaldaljós

ICELANDIC FILM CORPORATION (IS) 

FILMHUSET PRODUKSJONER (NO) 

FILM AND MUSIC ENTERTAINMENT (GB)

2003 Niceland

ZIK ZAK FILMWORKS (IS) 

TRADEWIND PICTURES (DE) 

NIMBUS FILM (DK) 

FILM AND MUSIC ENTERTAINMENT (GB)

2006 The good heart

ZIK ZAK FILMWORKS - Iceland / Islande 

NIMBUS FILM - Denmark / Danemark 

EX NIHILO - France

2007 Skrapp út

ZIK ZAK FILMWORKS (IS) 

EX NIHILO (FR)

2008 Mamma gógó

LEIKNAR MYNDIR (IS) 

PANDORA FILM PRODUKTION (DE)

FILMHUSET PRODUKSJONER AS (NO)

2009 Thor - Edda chronicles

CAOZ STUDIO Ltd (IS) 

ULYSSES GMBH FILM  (DE)

MAGMA PRODUCTIONS (IE)

2010 Djúpið

BLUE EYES PRODUCTIONS (IS)

FILMHUSET PRODUKSJONER AS (NO)

2012 Rocketman 

BLUE EYES PRODUCTIONS (IS) 

NIMBUS FILM PRODUCTION ApS (DK)

2013 Kalt vor 

ZIK ZAK FILMWORKS (IS) 

PROFILE PICTURES (DK) 

ARIZONA PRODUCTIONS (FR) 

2015 Hjartasteinn 

SF FILM PRODUCTION (DK) 

JOIN MOTION PICTURES (IS)

 

Tafla 2 Kvikmyndir og framleiðslufyrirtæki 
þeirra sem hlotið hafa styrk frá 
Eurimages (Council of Europe, 2015a) 

3.3 Aðrar leiðir 

Auk þeirra leiða sem nefndar hafa verið hér að framan eru fleiri leiðir sem standa 

framleiðendum til boða. Hér verður reynt að gera skil á helstu leiðum sem hægt er að fara 

utan þeirra hefðbundnu fjármögnunaraðferða sem búið er að fara yfir. 

3.3.2 Hópfjármögnun (crowd fund) 

Ný tegund fjármögnunar hefur verið að ryðja sér til rúms á undanförnum árum við 

fjármögnun kvikmynda bæði hérlendis og erlendis. Um er að ræða hópfjármögnun sem 

byggir á því að öll kvikmyndin eða hluti hennar er fjármögnuð með frjálsum framlögum. 

Frjálsu framlögunum er safnað saman með hjálp ákveðinna vefsíðna sem sérhæfa sig í 

slíku. Styrkveitendur fá jafnan eitthvað fyrir snúðinn og fer það að jafnaði eftir 

upphæðinni sem er veitt í verkefnið. Dæmi þess er t.a.m. áritað eintak af lokaútgáfu 

kvikmyndar, plakat, miðar á forsýningu, hádegisverður með leikstjóra o.s.frv. Á Íslandi 

hefur það einna helst verið fyrirtækið Karolina fund sem stendur fyrir slíkum 

fjármögnunum. Karolina fund hefur verið starfrækt frá því í September 2012 

(Karolinafund, 2015). Ýmis verkefni eru fjármögnuð með þessum hætti og eru 

kvikmyndaverkefni einungis brot af þeim fjölda verkefna sem í boði eru að hverju sinni.  

Í töflu 3 eru talin upp öll þau kvikmyndarverkefni sem hafa verið styrkt að fullu á 

Karolina fund, þ.e. náð þeirri lágmarksfjárhæð sem krafist er af viðkomandi framleiðanda. 

Náist ekki lágmarks fjárhæð er öllum framlögum skilað til baka til styrkveitenda. Átta 

íslensk kvikmyndaverkefni hafa verið fjármögnuð með þessum hætti, þó að mismiklu leiti 

og á mismunandi stigi framleiðslu. Lang flest kvikmyndarverkefnanna eru 

heimildarmyndir og algengast er að söfnunin sé fyrir almenna framleiðslu á kvikmyndinni 

en þó eru nokkrar sem einungis safna fyrir eftirvinnslu og dreifingu. Að meðaltali eru 

framleiðendur verkefnanna að biðja um 5.463 € (775.675 ISK á genginu 142) og fá þeir að 

meðaltali 15% umfram umbeðna fjárhæð að því gefnu að fjármögnun náist.  

Tafla 3. Kvikmyndaverkefni styrkt af Karólína fund (Karolinafund, 2015) 

Takmark Safnað

Framleiðsla

Jói í göngunum (heimildarmynd) 4.000 €         4.129 €          

Heiti potturinn (heimildarmynd) 3.500 €         4.139 €          

Valið (heimildarmynd) 2.000 €         3.077 €          

Fjallabræður (heimildarmynd) 2.500 €         4.246 €          

Sól (stuttmynd) 2.500 €         2.530 €          

Ut í rauðan dauðann (heimildarmynd) 3.200 €         4.007 €          

Eftirvinnsla og dreifing

Keep frozen (heimildarmynd) 6.000 €         7.170 €          

Albatross 20.000 €      20.956 €         

 

3.3.3 Sýningarréttur (pre-sale) 

Þegar handrit er tilbúið og fjármögnun langt á leið komin er hægt að huga að því að 

selja sýningarrétt að kvikmyndinni. Til að byrja með er gefið vilyrði frá viðkomandi 

sýningaraðila um að komi til framleiðslu greiði sá hinn sami ákveðna fjárhæð til 

framleiðanda. Oft er þetta hluti af heildarverði sýningarréttar og er venjulega kallað 

lágmarksgreiðsla (minimum guarantee). Sýningarrétturinn skiptist venjulega í fernt; 

innlenda – og erlenda dreifingaraðila, kvikmyndahús og sjónvarp (viðmælandi 3). 

Fjárhæðirnar sem fást frá hverjum aðila eru misháar en hafa ber í huga að stærsti hluti 

af þeim tekjum sem koma inn fyrir miðasölu rennur til dreifingarfyrirtækis og 

kvikmyndahúsa. Þumalputtareglan er að reikna með að þriðjungur allra tekna sem 

skapast af miðasölu fari í kostnað kvikmyndahússins sem sér um sýninguna. Af þeim 

tveimur þriðjungum sem eftir eru má reikna með að 90% af þeim renni til 

dreifingarfyrirtækis og 10% til kvikmyndahússins sem sá um sýninguna. Hluti af þeim 90% 

sem renna til dreifingaraðila er greiddur til framleiðanda kvikmyndarinnar, auk þess 

greiðir dreifingaraðili allan auglýsingarkostnað og dreifingu ásamt því að eiga rétt á 

þóknun, eða í sumum tilfellum hluta af hagnaði (Ágúst Einarsson, 2012). 

3.3.3.1 Sjónvarp 

Eins og áður kom fram eru þrjár sjónvarpsstöðvar sem helst kaupa innlent efni; RÚV, 

365 miðlar og Skjár einn (viðmælandi 5). Til þess að afla fjármagns er algengt að selja einni 

sjónvarpsstöðvanna sýningarrétt af myndinni. Í sumum tilfellum greiðir sjónvarpsstöðin 

fyrirfram en í sumum tilfellum er einungis gefið vilyrði um kaup á sýningarrétt. Í þeim 

tilfellum er mögulegt að fá viðkomandi fjárhæð greidda í gegnum banka með veði í 

vilyrðið frá sjónvarpsstöðinni (viðmælandi 4). 

Fjárhæðir sem greiddar eru fyrir sýningarrétt eru mjög mismunandi eftir 

kvikmyndaverkefnum. Oftar en ekki hvílir mikil leynd yfir slíkum samningum og á það 

sérstaklega við hjá einkareknu sjónvarpsstöðvunum. Upphæðir sem RÚV greiðir fyrir 

sýningarrétt eru þó að mörgu leiti staðlaðar, til að mynda greiðir RÚV á bilinu 1 - 1,7 

milljónir króna fyrir íslenska heimildarmynd (viðmælandi 4). 

3.3.3.2 Innlendir dreifingaraðilar og kvikmyndahús 

Kvikmyndahús eru allajafna einnig dreifingaraðilar kvikmynda hér á landi líkt og áður 

kom fram, og sjá þau um almenna dreifingu og framleiðslu mynddiska í verslanir um land 

allt. Andvirði miða á íslenskar myndir í kvikmyndahúsum var að meðaltali um 142 milljónir 

á árunum 2000-2014 (viðauki 1). Miðað við að 5,6 íslenskar kvikmyndir séu frumsýndar 

að meðaltali á ári má áætla að hver íslensk kvikmynd þéni að meðaltali um 25 milljónir 

króna á verðlagi ársins 2014 (viðauki 1). Nái framleiðandi að semja við sýningar- og 

dreifingaraðila getur hann átt þess kost að fá hluta þeirrar upphæðar greidda fyrirfram, 

sú fjárhæð er umsemjanleg og er jafnan kölluð lágmarksgreiðsla eins og áður kom fram 

(viðmælandi 3). 

3.3.3.3 Alþjóðlegur dreifingaraðili 

Líkt og með innlenda dreifingaraðila er mögulegt að selja sýningarrétt erlendis. Er 

þessu oftast háttað með því móti að samningur er gerður við eitt fyrirtæki sem sérhæfir 

sig í þeim efnum. Einnig er mögulegt að gera samning við fyrirtæki í hverju landi fyrir sig 

en oft á tíðum krefst það mikillar vinnu og er alls ekki víst að skili sér. Fjöldi alþjóðlegra 

dreifingaraðila er nær óteljandi (viðmælandi 3). 

3.3.4 Söluréttur 

Sala á sölurétt á sér stað þegar erlent eða alþjóðlegt dreifingar eða framleiðslufyrirtæki 

kaupir rétt á endurgerð á viðkomandi kvikmynd eða sjónvarpsefni. Ríflegar fjárhæðir geta 

fengist fyrir sölurétt en þó er erfitt að stóla á slíkt fjármagn. Venjan er að söluréttir séu 

gerðir eftir að kvikmynd er fullgerð en þó eru dæmi þess að söluréttur hafi verið seldur á 

framleiðslustiginu eins og í tilfelli, Hetjur Valhallar, Lói: Þú flýgur aldrei einn og Eiðurinn, 

kvikmynd í bígerð eftir Baltasar Kormák (Klapptré, 2015d).  Söluréttur kvikmynda sem 

hafa verið seldar eftir að kvikmyndirnar voru fullkláraðar eru þó nokkrar, til dæmis má 

nefna, Á annan veg sem var endurgerð sem Prince Avalanche (Vísir, 2012), Reykjavík 

Rotterdam sem Contraband (Wikipedia, 2015c) og Benjamin Dúfa sem Benjamin Dove 

(Nútíminn, 2015). 

3.3.5 Vöruinnsetning 

Við framleiðslu á kvikmynd er mögulegt að fá fyrirtæki til þess að styrkja framleiðsluna 

að því gefnu að vara fyrirtækis verði sýnileg í viðkomandi kvikmynd. Á Íslandi er þó 

algengara að vöruinnsetning sé til staðar í þáttarröðum heldur en í kvikmyndum, en mikil 

leynd ríkir yfir öllum slíkum samningum (viðmælandi 5). 

Fjárhæðir fyrir vöruinnsetningar eru mismunandi en fer það meðal annars eftir 

sýnileika vörunnar, tíma í mynd og umfangi verkefnis (viðmælandi 4). Dæmi eru þó til um 

að stórar kvikmyndir erlendis hafi fengið allt að þriðjung af heildarfjárhagsáætlun út frá 

einni vöruinnsetningu (Raindance, 2012). 

3.3.6 Áhættufjárfestar 

 Áhættufjárfestar eru stakir fjárfestar sem koma að fjármögnun kvikmyndar. Oftast 

þurfa styrkir að liggja fyrir til þess að vekja áhuga fjárfesta, auk þess sem handrit þarf helst 

að vera langt á veg komið. Það getur verið fýsilegt fyrir áhættufjárfesta að fjármagna 

kvikmynd sem þegar hefur verið fjármögnuð að hluta með styrkjum auk þess að vita til 

þess að 20% af útlögðum kostnaði muni vera skilað til baka þegar kvikmyndin er fullbúin 

í formi endurgreiðslu frá ríkinu (Klapptré, 2015c). Á Íslandi er þó sjaldgæft að stakir 

fjárfestar séu að fjárfesta í kvikmyndarverkefnum (viðmælandi 1). 

Fjárfestar krefjast yfirleitt hárrar ávöxtunar, oftast með hlutdeild í kvikmyndinni, við 

fjármögnun kvikmynda, þar sem mikil áhætta er til staðar við fjármögnun slíks verkefnis. 

Var það svo í myndinni Svartur á leik, í tilfelli fjárfestisins Heiðars Guðjónssonar (Klapptré, 

2015c). 

3.3.7 Frestun launa (deferrals) 

Frestun launa (deferrals) er aðferð sem mikið er notuð við fjármögnun kvikmynda hér 

á landi (viðmælandi 3). Frestun launa byggir á því að ákveðnir aðilar sem koma að 

framleiðslu kvikmyndarinnar annað hvort afsala sér rétti til launa fyrir vinnu sína og fá í 

staðinn eignarhluta í kvikmyndinni, eða samþykkja að fresta því að fá greidd laun þangað 

til kvikmyndin hefur skapað nægilegt fjármagn til þess að borga viðkomandi laun (All 

about indie film making, 2012). 

Ástæður þess að aðilar fresta því að fá greidd laun eru margvíslegar en algengt er að 

kvikmyndir með lága fjárhagsáætlun (budget) noti þessa aðferð einfaldlega til þess að 

geta farið í framleiðslu. Einnig er hægt að laða að hæfileikari og dýrari starfsmenn með 

þessu móti þar sem mögulegt er að greiða þeim venjuleg laun yfir tökutímann og veflega 

bónusa eftir að kvikmyndin hefur verið gefin út (All about indie film making, 2012). Þetta á 

sérstaklega við um leikstjóra, handritshöfunda, leikara og lykilpósta. Almennir starfsmenn 

fá alla jafna greitt fast verð fyrir sitt vinnuframlag (viðmælandi 3). 

Erlendir sjóðir sem koma með framlög í íslenskar myndir gera alla jafna kröfur um að 

samanlagt séu stjórnarkostnaður (overhead) og framleiðendagjald (producer’s dee) ekki 

yfir 15% af framleiðslukostnaði. Það fer eftir sjóðum hvernig þetta skiptist á milli liðanna. 

Framleiðendagjaldið er mjög oft frestað (deferred) (viðmælandi 3).  

Þegar þessi aðferð er notuð er venjulega byrjað á því að gera samninga við launahæstu 

starfsmennina. Með því móti er hægt að lækka launakostnað umtalsvert auk þess sem að 

aukinn hvati myndast meðal lykilstarfsmanna til þess að vinna verkið vel (All about indie 

film making, 2012). 

Samkvæmt niðurstöðum áðurnefndar könnunar á fjármögnun 112 kvikmyndaverka á 

árunum 2006-2009, kemur fram að meðal launakostnaður var 72,75% af heildarkostnaði 

kvikmyndanna og því upplagt að hefja niðurskurð í fjárhagsáætlun (Ólafur Arnarsson, 

2010). 

3.4 Lán 

3.4.1 Viðskiptabankar 

Bankar veita almennt ekki lán til framleiðslu á kvikmyndum (viðmælandi 1 og 3). 

Bankar veita þó lán á öðrum sviðum, til að mynda lána bankar til kvikmyndaverkefna í 

formi fyrirframgreiðslna. Ef framleiðandi er búinn að gera samning við sýningaraðila um 

sýningarrétt sem hljóðar upp á ákveðna fjárhæð sem verður greidd þegar kvikmyndin er 

afhent, þá greiðir bankinn út þá fjárhæð að frádregnum vöxtum. Bankinn getur þannig 

verið viss um að fá pening sinn til baka frá sýningaraðilanum.  

Kvikmyndagerðarmenn hafa þó kvartað undan samskiptaleysi milli lánveitenda og 

framleiðenda en þykir þeim ekki nægt fjármagn vera lánað til kvikmyndaverkefna og 

lánakjör vera slæm (viðmælandi 3; Klapptré, 2015c). 

 

3.4.2 Einstaklingslán 

Það getur verið mjög áhættusamt að taka persónulegt lán til þess að fjármagna 

kvikmynd þar sem lántakandi getur setið uppi með hátt lán til þess að greiða upp, fari 

eitthvað úrskeiðis, eða kvikmynd nái ekki tilætluðum vinsældum. Þrátt fyrir það hefur það 

viðgengist meðal framleiðenda á Íslandi að veðsetja eigið húsnæði og fleira til þess að 

ljúka framleiðslu viðkomandi verkefnis sem verið er að vinna í (viðmælandi 6). 

 

3.5 Samantekt 

Hér fyrir framan hefur verið farið yfir helstu fjármögnunarleiðir sem til greina koma 

þegar íslensk kvikmynd er framleidd. Mynd 9 dregur saman áðurnefndar 

fjármögnunarleiðir. 

  

Mynd 9. Samantekt á fjármögnunarleiðum 

Kvikmyndamiðstöð Íslands

Norræni kvikmynda og sjónvarpssjóðurinn

Evrópski kvikmyndasjóðurinn (Eurimages)

20% endurgreiðsla

Sjónvarpsstöðvar

Innlend

Framleiðslufyrirtæki

Erlend

Hópfjármögnun (crowd fund)

Sýningarréttur (pre-sale)

Söluréttur

Vöruinnsetning

Áhættufjárfestar

Frestun launa (deferrals)

Bankar

Einstaklingar

Styrkir

Meðframleiðsla

Annað

Lán

4 Hvernig eru íslensk myndverk fjármögnuð?  

Hver kvikmynd er með sérstæða kostnaðaráætlun og þar af leiðandi sérstaka 

fjármögnunaráætlun. Munur er einnig á milli fjármögnunar á kvikmynd og annarra 

myndverka, t.a.m. fjármögnun sjónvarpsþátta, teiknimynda og heimildarmynda. Í þessum 

kafla verður reynt að sýna fram á það hve ólík fjármögnun er á milli kvikmynda 

annarsvegar og milli kvikmynda og annarra myndverka hinsvegar ásamt því að vera saman 

niðurstöður könnunar 112 kvikmynda og sjónvarpsverka og fyrirliggjandi raungögn sem 

afhent voru höfundi. 

4.1  Töluleg gögn 

Í könnun þeirri, er nefnd var hér að framan, þar sem tekinn var saman 

framleiðslukostnaður 112 kvikmynda og sjónvarpsverka á árunum 2006-2009 var  

framleiðslukostnaðinum skipt upp eftir uppruna viðkomandi fjármagns sem var notað til 

þess að greiða fyrir framleiðslukostnað kvikmyndar. Kom þar fram að 

heildarframleiðslukostnaður verkanna nam rétt tæpum tólf milljörðum. Eins og sjá má á 

mynd 10 var erlent fjármagn stærsti liðurinn í fjármögnun viðkomandi kvikmynda og 

sjónvarpsverka. Séu gögnin á mynd 10 dregin saman og flokkuð í þrjá flokka líkt og gert 

er á mynd 11, má sjá að fjármögnun íslenskra kvikmynda og sjónvarpsverka er að mestu 

leyti fjármögnuð með erlendu fjármagni eða um 44%. Þar á eftir innlent fjármagn með 

tæp 34% fjármögnunar og opinberir íslenskir styrkir með um 22%. 

Heildarframleiðslukostnaður 112 kvikmynda- og sjónvarpsverka 2006–2009

 

Mynd 10. Fjármögnun 112 kvikmynda og sjónvarpsverka 2006- 2009 eftir uppruna (Ólafur Arnarsson, 
2010) 

4.2 Tölulegar fyrirmyndir 

Allar eftirfarandi fjármögnunaráætlanir eru byggðar á raungögnum. Þær eru hinsvegar 

einungis settar fram til þess að gefa hugmynd um það hvernig fjármögnunarferlið fer fram 

í mismunandi verkefnum. Öll fjármögnunarplön eru mismunandi, þar sem hvert verkefni 

er einstakt og því er ómögulegt að nota einhverja eina fjármögnunaráætlun sem 

grundvöll fyrir allar kvikmyndir. 

4.2.1 Svartur á leik 

 

Fjármögnunarplan       

Svartur á Leik       

        

Skýring   ISK í % 

        

Styrkur frá KMÍ   60.000.000 42,9% 

Iðnaðarráðuneytið   20.000.000 14,3% 

Styrkir erlendis   10.000.000 7,1% 

Eigið framlag fjárfesta   50.000.000 35,7% 

  Samtals 140.000.000   

(Klapptré, 2015c)    

4.2.2 Bíómynd X 

 
Fjármögnunaráætlun    

Bíómynd x    

    

Skýring   ISK í % 

    

Styrkur frá KMÍ  60.000.000 41,3% 

Iðnaðarráðuneytið  17.100.000 11,8% 

Nordisk TV & film fund  14.000000 9,6% 

Eigið framlag  15.700.000 10,8% 

Sýningarréttur kvikmyndahús?   8.000.000 5,5% 

Sýningaréttur  5.800.000 4,0% 

Frestun launa (Deferrals)   24.780.000 17,0% 

 Samtals 145.380.000  

(viðmælandi 5) 

4.2.3 Sjónvarpsþáttur X 

 
Fjármögnunaráætlun    

Sjónvarpsþáttur x    

    

Skýring   ISK í % 

    

Styrkur frá KMÍ  60.000.000 20,0% 

Iðnaðarráðuneytið  48.000.000 16,0% 

Nordisk TV & film fund  24.400.000 8,1% 

Eigið framlag  19.500.000 6,5% 

Söluréttur  100.000.000 33,3% 

Sýningaréttur  29.000.000 9,7% 

Sýningarréttur (alþjóðlegur) 19.300.000 6,4% 

 Samtals 300.200.000  

(viðmælandi 5) 

 

4.3 Samanburður 

Eins og sjá má á mynd 11 endurspeglast niðurstöður könnunar 112 kvikmynda og 

sjónvarpsverka á árunum 2006-2009 ekki alveg við þau fjármögnunarplön sem sýnd eru 

hér að ofan. Ástæður þessa eru líklega margþættar, til dæmis er líklegt að lítið úrtak 

sýnishorna á raunverulegum fjármögnunarplönum hafi þar áhrif. Auk þess er tímabil 

könnunarinnar og fjármögnunarplananna ekki það sama og því mögulegt að umhverfið 

hafi breyst að þeim tíma liðnum.  

Eins og mynd 11 sýnir virðist mesta ósamræmið á könnuninni og gefnum 

fjármögnunarplönum liggja í erlendu fjármagni, þar sem rannsóknin sýnir að 44% 

fjármagns kemur erlendis frá en einungis 8% samkvæmt ofanverðum 

fjármögnunarplönum. Einnig virðist vera mikill munur á þætti opinberra styrkja á Íslandi 

við fjármögnun kvikmynda þar sem 55% fjármagns sem veitt var í kvikmyndirnar tvær eru 

opinberir íslenskir styrkir samanborið við 22% í könnuninni.  

Þó svo að opinberir íslenskir styrkir séu ef til vill ekki jafn háir að meðaltali og 

fjármögnunarplön kvikmyndanna tveggja  gefur til kynna má færa rök fyrir því að þeir séu 

mikilvægasta fjármögnunarleiðin.  Skapa þeir grundvöll fyrir áhuga meðframleiðenda að 

taka þátt í framleiðslu verkefnisins ásamt því að vera oft á tíðum nauðsynlegur 

grundvöllur fyrir erlenda styrki eins og áður hefur komið fram. 

 

Mynd 11. Samantekt á fjármögnun 112 kvikmynda og sjónvarpsverka 2006- 2009 eftir uppruna, 
Bíómynd x, Svartur á leik og Sjónvarpsþáttur x. (Ólafur Arnarsson, 2010; Klapptré, 2015c; 
viðmælandi 5) 

Það sem er áberandi við Íslenska kvikmyndagerð og ofangreind fjármögnunarplön 

staðfesta, er að það er almennt mjög lár kostnaður við framleiðslu kvikmynda miðað við 

aðrar þjóðir, en meðalkostnaður kvikmynda í Hollywood er t.a.m. í kringum 8,5 milljarðar 

króna (Investopedia, 2011). Með auknum umsvifum og þekkingu Íslendinga í 

kvikmyndagerð er mögulegt að lækka framleiðslukostnaðinn enn frekar ásamt því að auka 

gæði kvikmyndanna.   

5  Umræða 

Ritgerð þessi var rituð til þess að taka saman þær fjármögnunarleiðir sem standa 

íslenskum framleiðendum til boða, í ljós kom að fjölmargar leiðir standa þeim til boða.  

Eins og komið var að í fyrsta kafla eru tækifæri íslenskra kvikmyndaframleiðanda með 

miklu ágætum. Gengi íslenskra kvikmynda á alþjóðavísu hefur verið að aukast umtalsvert, 

nú síðast með velgengi Hrúta. Með aukinni áherslu ríkisins á kvikmyndaiðnaðinn geta 

skapast aðstæður á Íslandi sem leitt geta til klasamyndunar og þar með aukið hagsældir 

og gæði íslenskra kvikmynda enn frekar. 

Eins og áður var komið að getur styrkur frá Kvikmyndasjóði Íslands hjálpað framleiðslu 

kvikmyndar að mörgu leyti, en auk þess fjármagns sem viðkomandi kvikmynd hlýtur má 

nefna fleiri kosti slíks styrks. Má til dæmis nefna að til þess að geta átt þess kost á að sækja 

um styrki úr erlendum kvikmyndasjóðum er oft krafist fjármögnunar frá Kvikmyndasjóði 

viðkomandi heimalands framleiðanda en auk þess eykur styrkurinn fýsileika annara 

framleiðanda til að fjárfesta og taka þátt í verkefninu.  

Það virðist miklu máli skipta að hljóta styrk frá Kvikmyndasjóði Íslands til þess að full 

fjármögnun kvikmyndar náist. Það að kvikmynd fái ekki styrk frá Kvikmyndasjóði Íslands 

þýðir hinsvegar ekki að viðkomandi kvikmynd komist ekki í framleiðslu, en það gerir  þeim 

mun erfiðara fyrir. Fáist ekki grunnfjármögnun frá Kvikmyndasjóði Íslands væri t.a.m. 

mögulegt að fjármagna kvikmyndina að ákveðnu eða svipuðu leyti með hópfjármögnun 

eða með samstarfi við erlenda meðframleiðendur. Eins og komið var að í þriðja kafla getur 

samstarf með erlendu meðframleiðslufyrirtæki verið hagstætt og aukið gæði 

kvikmyndarinnar til muna. Kvikmyndasjóðir í landi meðframleiðanda geta mögulega 

opnast og þar með möguleiki um að sækja um styrk. Framleiðslufyrirtækin gætu þannig 

ef til vill lært af hvort öðru sem ætti að geta leitt til auknar hagræðingar og aukið gæði 

kvikmynda.. 

Áður en farið er í fjármögnun á kvikmynd er nauðsynlegt að vera með raunhæfa og vel 

ígrundaða kostnaðaráætlun. Fari kostnaður fram úr kostnaðaráætlun eru góð ráð dýr en 

þeir fjármunir sem vantar upp á eru oftast dýrustu krónurnar þar sem mikil nauðsyn er 

fyrir fjármagnið og mikið undir (viðmælandi 3). Einnig er hætta á að framleiðandi falli í 

rökvillu sem fylgir sokknum kostnaði sem nánar var farið yfir í öðrum kafla. 

Annað vandamál sem skapast við fjármögnun á kvikmynd er hið svokallaða 

fjárstreymisfjármögnunar vandamál sem farið var  yfir í kafla tvö. Meirihluti allra tekna 

kvikmyndar kemur inn eftir framleiðslu og meirihluti alls kostnaðar á sér stað við 

framleiðslu kvikmyndarinnar. Ómögulegt er því að segja hvort að kvikmyndin muni skapa 

nægilega miklar tekjur til þess að standa undir kostnaði sem þegar hefur verið settur í 

verkefnið. Þetta gerir kvikmyndaverkefni einstaklega áhættusöm og ekki hjálpar það að 

fæst kvikmyndaverkefni enda á því að skila framleiðanda miklum ef einhverjum hagnaði.  

Eins og fjármögnunarplön í fjórða kafla sýna, eru inngrip opinberra styrkja töluverð í 

fjármögnuninni. Auk þess er áhugavert að skoða hversu lár framleiðslukostnaður er á 

Íslandi en eins og kom fram í öðrum kafla er kostnaður við framleiðslu á íslenskri kvikmynd 

almennt mjög lár eða á bilinu 150-200milljónir króna. Í öðrum kafla kom fram að u.þ.b. 

73% alls kostnaðar er launakostnaður, því er upplagt að lækka þann kostnað með frestun 

launa. Fjármögnun kvikmyndar ætti því að komast langt á leið einungis með styrk frá 

Kvikmyndasjóði Íslands og samningum um frestun launa. Framleiðendur ættu því að 

leggja áherslu á að sækja um styrki í innlenda sem og erlenda kvikmyndasjóði, sem og 

stofna til samstarfs með erlendu framleiðslufyrirtæki. 

6. Lokaorð 

Að fjármagna íslenska kvikmynda er gríðarlega spennandi og krefjandi verkefni.  Það er 

mikilvægt að búa til umhverfi á Íslandi til þess að gera kvikmyndagerðamönnum auðvelt fyrir 

að afla sér þekkingu og safna fjármagni til verkefna. Fæstar kvikmyndir skila miklum hagnaði 

og er mjög erfitt að framleiða kvikmynd án aðstoðar opinberra styrktaraðila. Aukin framlög 

til Kvikmyndamiðstöðvar Íslands er því mikilvægt skref í þróun kvikmyndaiðnaðinaðarins á 

Íslandi þar sem aukin stærðarhagkvæmni og þekking gæti lækkað framleiðslukostnað enn 

frekar auk þess að gæði framleiðslu gæti aukist. Það er lítið því til fyrirstöðu að auka framlög 

til Kvikmyndamiðstöðvar en eins og áður var komið að er það virðisaukandi fyrir íslenska ríkið 

að auka fjárframlögin samkvæmt skýrslu aflvaka. 

Auk þess að auka fjárframlög frá ríkinu til Kvikmyndamiðstöðvar telur höfundur mikilvægt 

að ríkið aðstoði kvikmyndaiðnaðinn í að þróast áfram og auka ítök sýn á alþjóðarvísu auk þess 

að aðstoða upprennandi kvikmyndagerðarmönnum að stíga sýn fyrstu skref í framleiðslu. 

Með því að skapa grundvöll í kringum kvikmyndaiðnaðinn, líkt og hefur verið gert með 

sprotafyrirtækjum á Íslandi, er hægt að tryggja nýliðun í atvinnugreininni auk þess að gefa 

óreyndum kvikmyndagerðamönnum, leikstjórum og handritshöfundum tækifæri á að koma 

sér á framfæri. Þetta telur höfundur vera mikilvægt þar sem þeir sem fá styrki frá 

Kvikmyndasjóði eru sjaldnast að framleiða sýna fyrstu mynd, og því mjög erfitt að framleiða 

og/eða leikstýra sinni fyrstu kvikmynd án styrks frá Kvikmyndasjóði. Mögulegt væri því að 

stofna til einhverskonar þjónustumiðstöðvar, kvikmyndaframleiðendum til aðstoðar þar sem 

þeir væru aðstoðaðir, meðal annars með því að auðvelda samstarf við erlenda 

meðframleiðendur. Að auki væri hægt að fjölga tegundum framleiðslustyrkja sem 

Kvikmyndasjóður Íslands veitir, þar væri þá mögulega hægt að veita sérstaka framleiðslustyrki 

til þeirra sem sem framleiða sýna fyrstu kvikmynd og/eða veita styrki í formi þess að lána 

þann tækjabúnað sem upp á vantar.  

Íslenskur kvikmyndaiðnaður hefur margt upp á að bjóða bæði hvað varðar efnahagslega 

og menningarlega þætti. Með áframhaldandi og auknum stuðningi ríkisins við 

kvikmyndaframleiðslu á Íslandi er mat höfundar að mikil tækifæri séu hér til staðar að skapa 

aðstæður fyrir klasamyndun kvikmyndaframleiðslu.  

Viðauki 1  

Tölur um frumsýndar og framleiddar langar, leiknar kvikmyndir ásamt aðsóknartölum og 

andvirði seldra miða. Einnig eru lykiltölur mannfjöldans kynntar ásamt breytingu á vísitölu 

neysluverðs og fleiri útreiknaðar tölur. Allar tölurnar eru fyrir árin 2000-2014.

(Hagstofa Íslands, 2015b) 

(Hagstofa Íslands, 2015c) 

(Hagstofa Íslands, 2015d) 

(Hagstofa Íslands, 2015e) 

(Hagstofa Íslands, 2015f) 

(Hagstofa Íslands, 2015g) 

Viðauki 2 

Fjöldi skráðra fyrirtækja og félaga eftir atvinnugreinum 1984-2014.    

 

(Hagstofa Íslands, 2015h) 

Viðauki 3 

Fjárlög til Kvikmyndamiðstöðvar árin 2000 - 2015. 

 

 

(Fjármálaráðuneytið, 2015) 

(Hagstofa Íslands, 2015g) 

 

Styrkir frá Norræna kvikmynda og sjónvarpssjóðnum til íslenskra framleiðenda, 

meðframleiðenda og/eða leikstjóra á árunum 2007-2014. Fjárhæðirnar eru á verðlagi 

október 2015 og meðalgengi hvers árs.  

 

(Nordisk film og tv fond, 2015b) 

(Hagstofa Íslands, 2015i) 

(Seðlabanki Íslands, 2015) 

 

Fjárlög

2000 205,8 199,1 445

2001 266,7 212,4 541 21,5%

2002 305,7 222,6 591 9,4%

2003 331,4 227,3 628 6,2%

2004 372,7 234,6 684 9,0%

2005 373,9 244,1 660 -3,6%

2006 442 260,6 730 10,7%

2007 586 273,7 922 26,2%

2008 631,7 307,7 884 -4,1%

2009 667,7 344,6 834 -5,6%

2010 524 363,2 621 -25,5%

2011 520,8 377,7 594 -4,4%

2012 612,8 397,3 664 11,9%

2013 1147,2 412,7 1197 80,2%

2014 745,5 421,1 762 -36,3%

2015 888,6 430,6 889 16,6%

Meðaltal fjárlaga á verðlagi 2014 728

Meðaltal breytinga milli ára 7,47%

Vísitala 

neysluverðs, 

Fjárlög á verðlagi sept. 

2015

Breyting milli 

ára

Upphæð Eur/NOK Nok/Eur EUR/ISK ISK Vísitala Neysluv. ISK á verðlagi 2015

2007 4.175.000 NOK 8,017 0,124739606 87,85 45.751.213 kr.          273,7 71.978.343 kr.       

2008 3.150.000 NOK 8,218 0,12168855 126,14 48.351.850 kr.          307,7 67.664.305 kr.       

2009 4.700.000 NOK 8,730 0,114554098 173,15 93.224.698 kr.          344,6 116.490.293 kr.    

2010 3.500.000 NOK 8,005 0,124920363 162,34 70.978.501 kr.          363,2 84.150.172 kr.       

2011 2.025.000 NOK 7,793 0,128313701 161,87 42.059.531 kr.          377,7 47.950.315 kr.       

2012 2.630.000 NOK 7,476 0,133768527 161,18 56.704.933 kr.          397,3 61.457.700 kr.       

2013 1.985.000 NOK 7,805 0,128131206 162,83 41.414.255 kr.          412,7 43.210.511 kr.       

2014 3.130.000 NOK 8,352 0,119736102 158,3 59.326.724 kr.          421,1 60.665.133 kr.       

2015 430,6

Styrkir Eurimages til íslenskra framleiðenda, meðframleiðenda og/eða leikstjóra á 

árunum 2000-2015. Fjárhæðirnar eru á verðlagi október 2015 og meðalgengi hvers árs – 

 

 

 

(Hagstofa Íslands, 2015i) 

(Seðlabanki Íslands, 2015) 

(Council of Europe, 2015c) 

 

 

 

 

 

 

Upphæð meðalgengi hvers árs Samtals í ISK Vísitala neysluverðs Leiðrétt á verðlagi sept. 2015

2000 -  €                 72,85 -  kr.                         199,1 - kr.                                             

2001 360.000,00 €  87,69 31.568.400 kr.          212,4 63.998.837 kr.                         

2002 290.000,00 €  86,45 25.070.500 kr.          222,6 48.496.664 kr.                         

2003 340.000,00 €  86,96 29.566.400 kr.          227,3 56.010.963 kr.                         

2004 87,39 -  kr.                         234,6 - kr.                                             

2005 78,36 -  kr.                         244,1 - kr.                                             

2006 400.000,00 €  87,96 35.184.000 kr.          260,6 58.135.957 kr.                         

2007 200.000,00 €  87,85 17.570.000 kr.          273,7 27.642.097 kr.                         

2008 210.000,00 €  126,14 26.489.400 kr.          307,7 37.069.664 kr.                         

2009 480.000,00 €  173,15 83.112.000 kr.          344,6 103.853.822 kr.                       

2010 200.000,00 €  162,34 32.468.000 kr.          363,2 38.493.174 kr.                         

2011 161,87 -  kr.                         377,7 - kr.                                             

2012 320.000,00 €  161,18 51.577.600 kr.          397,3 55.900.616 kr.                         

2013 200.000,00 €  162,83 32.566.000 kr.          412,7 33.978.482 kr.                         

2014 -  kr.                         421,1 - kr.                                             

2015 320.000,00 €  146,5975 46.911.200 kr.          430,6 46.911.200 kr.                         

fjöldi verkefna 11

Samtals 570.491.476 kr.             

Meðaltal 35.655.717 kr.                

hvert verkefni 51.862.861 kr.                

Viðauki 4 

Endurgreiðslur til innlendra og erlendra framleiðenda árin 2001 til 2013.  
 

 

(Atvinnu og Nýsköpunarráðuneytið, á,á) 

Viðauki 5 

Fjárhæðir frá ríkinu til KMÍ, innlendrar og erlendrar endurgreiðslu ásamt heildar veltu á 

framleiðslu kvikmynda, myndbanda og sjónvarpsefni. 

 

(viðmælandi 2) 

 

 

 

 

 

 

M ISK KMI* Endurgr. ISL** Endurgr. Erl** Samt Velta*** Hltf. styrkja

2011 515,0 295,0 195,0 1.005,0 8.957,0 11,2%

2012 1.020,0 331,0 262,0 1.613,0 13.547,0 11,9%

2013 624,7 516,0 443,0 1.583,7 12.128,0 13,1%

2014 774,7 159,0 755,0 1.688,7 15.492,0 10,9%

Samt. 2.934,4 1.301,0 1.655,0 5.890,4 50.124,0 11,8%

* Heimild: Fjárlög 2011-2014

**Heimild: Atvinnuvega- og nýsköpunarráðuneytið

*** Heimild: Hagstofan, 59.11 - Framleiðsla á kvikmyndum, myndböndum og sjónvarpsefni


